INFORMACIJA
o kretanju industrijske proizvodnje uvoza, izvoza, zapošljavanja za period

I-IX 2009. godine u Federaciji Bosne i Hercegovine i Tuzlanskog kantona

Prema svim analitičkim pokazateljima svjetska kriza se osjeti u svim zemljama, a posebno su pogođene zemlje u razvoju kao što je naša Bosna i Hecegovina. U Federaciji Bosne i Hercegovine kriza se manifestuje kroz tri osnovna pokazatelja:
1. smanjenje obima kreditiranja na svim nivoima

2. pad izvoza i potrošnja

3. opadanje doznaka iz inostranstva

Osnovni pokazatelji privrednih kretanja u FBiH

Recesija je zahvatila našu privredu, očitujući se padom obima proizvodnje, smanjenjem investicija, opadanjem izvoza i sve većim brojem nezaposlenih.

Indeks industrijske proizvodnje u Federaciji BiH u 2009.godini pokazuju stalni pad, nakon konstantnog rasta koji je bio prisutan u zadnjih nekoliko godina. Tako je u 2006 godini ostvaren rast industrijske proizvodnje od 10,4%, 2007.godine rast od 8,6%, a 2008.godine rast od 7,9% u odnosu na prethodnu godinu. Međutim, prema podacima federalnog zavoda za statistiku, indeks industrijske proizvodnje za prvih devet mjeseci 2009.godine u odnosu na isti period 2008.godine je manji za 11,2%.

Posmatrano prema glavnim industrijskim grupacijama, svi sektori bilježe pad proizvodnje. Najveći pad je ostvaren u kategoriji kapitalnih proizvoda – 43,0%, zatim, trajni proizvodi za široku potrošnju – 25,4% te intermedijarni proizvodi, osim energije sa padom proizvodnje od 21,2% u odnosu na isti period prošle godine.

Recesija je ostavila posljedice i na vanjskotrgovinsku razmjenu. Federacija BiH je u periodu I-VIII 2009.godine ostvarila izvoz u ukupnoj vrijednosti 2.369.964 hiljada KM što je za 24,5% manje u odnosu na period I-VIII 2008. godine. Takođe je zabilježen i pad uvoza u periodu I-VIII 2009 u odnosi na isti period 2008. godine i to od 30,5% i on za prvih osam mjeseci 2009.godine iznosi 5.322.693 hilj. KM.
Trgovinski deficit FBiH za I-VIII 2009 iznosi 2.952.729 hiljada KM.
Procenat pokrivenosti uvoza izvozom FBiH za prvih 8 mjeseci 2009. godine je 44.5% što je za 3,5% više u odnosu na isti period 2008. godine kada je pokrivenost iznosila 44,5%.
U prvih osam mjeseci 2009.godine najviše se izvozilo i uvozilo u sljedeće države:
Izvoz – uvoz I-IX 2009.godine u Federaciji BiH
	DRŽAVA
	IZVOZ
	%
	UVOZ
	%

	Hrvatska
	473.420
	20
	1.035.537
	19,5

	Njemačka
	399.762
	16,9
	   667.939
	12,5

	Italija
	269.504
	11,4
	   590.655
	11,1


Jedna od ozbiljnih posljedica recesije koja je zahvatila našu zemlju je i masovno otpuštanje radnika. To dovodi do opadanja kupovne moći stanovništva i povećanja siromaštva. 

Prema podacima Federalnog zavoda za statistiku, ukupan broj zaposlenih prema evidencijama u augustu 2009 godine na području FBiH bio je 423.876 osoba što predstavlja smanjenje broja zaposlenih za 0,4% u odnosu na mjesec juli 2009. godine.
U oktobru 2009.godine na evidenciju nezaposlenih prijavile su se 8.603 osobe, od čega 3.860 po prestanku radnog odnosa, što je, u odnosu na prethodni mjesec, povećanje za 14,8%.

Od 01.01. do 31.10.2009.godine na evidenciju nezaposlenih prijavilo se 86.866 osoba, od toga 44.941 po prestanku radnog odnosa.
Dana 31.10.2009.godine na evidencijama službi za zapošljavanje bile su registrirane 351.444 osobe, što je u odnosu na septembar povećanje za 672, odnosno 0,19%. Udio ženske populacije u broju nezaposlenih iznosi 181.275, odnosno 51.58%.
Od ukupnog broja nezaposlenih, njih 168.738 (48,01%) prvi puta traži zaposlenje, dok je 182.706 (51,99%) nezaposlenih osoba ranije bilo u radnom odnosu.
Od ukupnog broja nezaposlenih, njih 222.336 (63,26%) su stručne, a 129.108 (36,74%) je nestručnih osoba.

Prosječna isplaćena neto plata za august 2009.godine je iznosila 782,76 KM što je za 1,3% manje u odnosu na prethodni mjesec 2009.godine. U odnosu na prosječnu platu u 2008.godini koja je iznosila 751,30 KM došlo je do porasta od 4,2%. Najveće neto plaće u augustu su zabilježene u oblasti zračnog saobraćaja (1.576,63 KM) i proizvodnji duhanskih proizvoda (1.558,95 KM), dok su najniže neto plaće zabilježene u proizvodnji odjeće (329,92 KM) i preradi kože (344,75 KM).
Stanje privrede Tuzlanskog kantona

Prema podacima Federalnog zavoda za statistiku, indeks industrijske proizvodnje Tuzlanskog kantona za prvih devet mjeseci 2009.godine u odnosu na isti period 2008.godine je manji za 11,2%.
Posmatrano prema glavnim industrijskim grupacijama, svi sektori bilježe pad proizvodnje.
Najveći pad je ostvaren u kategoriji kapitalnih proizvoda – 36,10%, zatim,intermedijarni proizvodi – 28,9%, te trajni proizvodi za široku potrošnju – 19,80%  u odnosu na isti period prošle godine.

Tuzlanski kanton je u periodu I-VIII 2009.godine ostvario izvoz u ukupnoj vrijednosti 478.920 hiljada KM što je za 27,4 % manje u odnosu na period I-VIII 2008. godine. Takođe je zabilježen i pad uvoza u periodu I-VIII 2009 u odnosi na isti period 2008. godine i to od 30,0% i on za prvih osam mjeseci 2009.godine iznosi 712.180 hilj. KM.

Trgovinski deficit Tuzlanskog kantona za I-VIII 2009.godine iznosi 233.260 hiljada KM.

Procenat pokrivenosti uvoza izvozom Tuzlanskog kantona za prvih 8 mjeseci 2009. godine je 67.0% što je za 2,0% više u odnosu na isti period 2008.godine kada je pokrivenost iznosila 65,0%.

U prvih osam mjeseci 2009.godine najviše se izvozilo i uvozilo u sljedeće države:

Izvoz – uvoz I-IX 2009.godine u Tuzlanskom kantonu
	DRŽAVA
	IZVOZ
	UVOZ

	Slovenija
	80.475
	

	Srbija
	72.369
	

	Italija
	54.697
	

	Hrvatska
	
	         104.959

	Njemačka
	
	96.067

	Turska
	
	90.647


Najviše su se izvozili razni industrijski proizvodI (obuća, namještaj i njegovi dijelovi, odjeća), mašine i transportna sredstva (najviše pogonske mašine i oprema) i mineralna goriva i maziva.

Najviše su se uvozile mašine i transportna sredstva, industrijski proizvodi (predivo, tkanine i tekstil, metalni proizvodi i proizvodi od nemetalnih minerala) i mineralna goriva i maziva.
Prema podacima Federalnog zavoda za statistiku, ukupan broj zaposlenih prema evidencijama u oktobru  2009.godine na području Tuzlanskog kantona bio je 82.096 osoba što predstavlja povećanje broja zaposlenih za 0,17% u odnosu na mjesec septembar 2009.godine. 
Na evidenciju JU Služba za zapošljavanje Tuzlanskog kantona, Tuzla na kraju oktobra 2009.godine evidentirano je 88.360 nezaposlenih osoba. Stručne osobe učestvuju sa 55.313 ili 62,6%, a nestručne sa 33.047 ili 37,4%. Broj osoba koje prvi put traže zaposlenje u oktobru je 46.978 ili 53,2% u odnosu na ukupan broj nezaposlenih.
U ukupnom broju osoba koje traže zaposlenje u oktobru je 45.278 žena.
Tokom oktobra 2009.godine Službi za zapošljavanje Tuzlanskog kantona prijavljeno je 1.847 novih osoba koje traže zaposlenje. 

Prosječna isplaćena neto plata za septembar 2009 godine je iznosila 719,57 KM što je za 1,2% više u odnosu na prethodni mjesec 2009.godine. U odnosu na prosječnu platu u 2008.godini koja je iznosila 751,30 KM došlo je do smanjenja od 4,22%.








STRUČNA SLUŽBA KOMORE
� Svi podaci su preuzeti iz Mjesečnog statističkog preglednika Federacije Bosne i Hercegovine, broj 10 za oktobar 2009.godine

